
ՈՐՈՇՈՒՄ

«_______» _____________ 2017 թվականի N ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016  ԹՎԱԿԱՆԻ  ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ, 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության 2017 թվականի պետական բյուջեի մասին Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման N N 5, 11 և 12 հավելվածներում կատարել փոփոխություններ ու լրացումներ` համաձայն N N 1, 2, 3 և 4 հավելվածների:

2. Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Համակարգչային ծառայություններ» հոդվածով) Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը 2017 թվականի ինն ամսում հատկացնել 29,280.0 հազար դրամ, որից՝

1 17,520.0 հազար դրամ՝ ՔԿԱԳ մարմինների հետ ծննդյան ակտերի և ծնողական իրավունքներից զրկելու (վերականգնելու), կենսաթոշակառուի մահվան վերաբերյալ տեղեկատվության փոխանակությունն ու ստացված տեղեկատվության կիրառությունն ապահովող ենթահամակարգ (ծրագրային ապահովություն) մշակելու, պետական կենսաթոշակային համակարգի տվյալների շտեմարանը («Էլեկտրոնային կենսաթոշակ» տեղեկատվական համակարգը) լրամշակելու (կատարելագործելու) ծառայություններ ձեռք բերելու նպատակով,

2 11,760.0 հազար դրամ՝ Հայաստանի Հանրապետության պաշտպանության նախարարության, Հայաստանի Հանրապետության արդարադատության նախարարության, Հայաստանի Հանրապետության արտակարգ իրավիճակների նախարարության փրկարար ծառայության, Հայաստանի Հանրապետության կառավարությանն առընթեր Հայաստանի Հանրապետության ոստիկանության, Հայաստանի Հանրապետության կառավարությանն առընթեր ազգային անվտանգության ծառայության համակարգերի զինծառայողներին (նրանց հավասարեցված անձանց) և նրանց ընտանիքների անդամներին կենսաթոշակ և պարգևավճար նշանակելու (վերահաշվարկելու) և վճարումն ապահովելու գործառույթը պետական կենսաթոշակային համակարգի տվյալների շտեմարանի («Էլեկտրոնային կենսաթոշակ» տեղեկատվական համակարգի) միջոցով իրականացնելու նպատակով պետական կենսաթոշակային համակարգի տվյալների շտեմարանը («Էլեկտրոնային կենսաթոշակ» տեղեկատվական համակարգը) լրամշակելու (կատարելագործելու) ծառայություններ ձեռք բերելու նպատակով: 


3. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

Նախագծի ներկայացումը պայմանավորված են՝

1 ՔԿԱԳ մարմինների հետ ծննդյան ակտերի և ծնողական իրավունքներից զրկելու (վերականգնելու) վերաբերյալ տեղեկատվության փոխանակությունն ու ստացված տեղեկատվության կիրառությունն ապահովող ենթահամակարգ (ծրագրային ապահովություն) մշակելու, պետական կենսաթոշակային համակարգի տվյալների շտեմարանը («Էլեկտրոնային կենսաթոշակ» տեղեկատվական համակարգը) լրամշակելու ծառայություններ ձեռք բերելու անհրաժեշտությամբ և նպատակ ունի ապահովել ՀՀ կառավարության 2017 թվականի գործունեության միջոցառումների ծրագրի 121-րդ և 133-րդ կետերի, ինչպես նաև ՀՀ կառավարության 2017 թվականի գերակա խնդիրների 118-րդ կետի կատարումը,
2 «Պետական կենսաթոշակների մասին» Հայաuտանի Հանրապետության օրենքով սահմանված զինվորական կենսաթոշակների և պարգևավճարների ֆինանսավորման ընթացակարգերը վերանայելու և զինվորական կենսաթոշակների նշանակման (վերահաշվարկման) և վճարման ցուցակների ձևավորման գործընթացը «Էլեկտրոնային կենսաթոշակ» տեղեկատվական համակարգի միջոցով իրականացնելու անհրաժեշտությամբ։

1.1. Կարգավորման հարաբերությունների ներկա վիճակը և առկա խնդիրները

Գործող օրենսդրության համաձայն՝ մինչև 2 տարեկան երեխայի խնամքի նպաստը և երեխայի ծննդյան միանվագ նպաստը նշանակելիս, ի լրումն այլ փաստաթղթերի, ներկայացվում են նաև երեխայի սերման փաստը հաստատող փաստաթղթեր։

Դրա անհրաժեշտությունը պայմանավորված է այն հանգամանքով, որ վերը նշված նպաստները նշանակվում են երեխայի ծնողին, իսկ ՔԿԱԳ մարմիններից համապատասխան տեղեկատվությունը էլեկտրոնային եղանակով չի ստացվում։ 

Ըստ այդմ, «Էլեկտրոնային կենսաթոշակ» տեղեկատվական համակարգում բացակայում են համապատասխան ընթացակարգերը։

Միաժամանակ, ներկայումս երեխայի ծննդյան միանվագ նպաստն առցանց դիմումի հիման վրա նշանակվում և վճարվում է բացառապես այն դեպքում, երբ դիմումը ներկայացվել է 1-ին կամ 2-րդ երեխայի ծննդյան դեպքում, ինչը ևս պայմանավորված է ՔԿԱԳ մարմիններից խնդրո առարկա տեղեկատվությունն էլեկտրոնային եղանակով ստանալու ընթացակարգերի բացակայությամբ։

Հաշվի առնելով վերը նշվածը՝ ՀՀ սոցիալական ապահովության պետական ծառայության և ՔԿԱԳ մարմինների միջև ծննդյան ակտերի վերաբերյալ տեղեկատվության փոխանակության համակարգի ձևավորումը ՀՀ կառավարության 2017 թվականի հունվարի 12-ի N 122-Ն որոշմամբ սահմանված է որպես գերակա խնդիր (կետ 118), իսկ նույն որոշմամբ հաստատված՝ ՀՀ կառավարության 2017 թվականի գործունեության միջոցառումների ծրագրի համաձայն՝ նախատեսվում է առցանց դիմումի հիման վրա նշանակել և վճարել նաև մինչև 2 տարեկան երեխայի խնամքի նպաստը, ինչպես նաև երեխայի ծննդյան միանվագ նպաստը 3-րդ և հաջորդ երեխայի ծննդյան դեպքում (121-րդ և 133-րդ կետեր)։

Ըստ այդմ, մշակվել և ՀՀ արդարադատության նախարարության հետ փոխհամաձայնեցվել է համապատասխան կառուցվածքագործառութային մոդելի նկարագրությունը։

Միաժամանակ, նկարագրվել են նաև «Էլեկտրոնային կենսաթոշակ» տեղեկատվական համակարգում անհրաժեշտ փոփոխությունները։

Հարկ է նկատի ունենալ, որ նախորդիվ բանակցություններ են վարվել դոնոր կազմակերպությունների հետ՝ խնդրո առարկա աշխատանքների համար միջոցներ հատկացնելու վերաբերյալ, սակայն խնդիրը լուծում չի ստացել։
Միաժամանակ, համաձայն գործող կարգի` ՀՀ պաշտպանության նախարարությունը, ՀՀ արդարադատության նախարարությունը, ՀՀ արտակարգ իրավիճակների նախարարության փրկարար ծառայությունը, ՀՀ ոստիկանությունը, ՀՀ ազգային անվտանգության ծառայությունը (այսուհետ` համապատասխան մարմիններ) իրենց համակարգի զինծառայողներին և նրանց ընտանիքների անդամներին զինվորական կենսաթոշակների և պարգևավճարների նշանակման գործառույթն իրականացնում են «Զին. կենսաթոշակ 2» տեղեկատվական համակարգի միջոցով։

Հաշվի առնելով առկա խնդիրները՝ նախատեսվում է սկսած 2018 թվականի հունվարի 1-ից վերը նշված գործառույթները իրականացնել պետական կենսաթոշակային համակարգի տվյալների շտեմարանի («Էլեկտրոնային կենսաթոշակ» տեղեկատվական համակարգի) միջոցով։

Այդ նպատակով շրջանառության մեջ է դրվել համապատասխան որոշման նախագիծ։

Ըստ այդմ, անհրաժեշտ է լրամշակել (կատարելագործել) «Էլեկտրոնային կենսաթոշակ» տեղեկատվական համակարգը՝ ապահովելով «Պետական կենսաթոշակների մասին» ՀՀ օրենքի դրույթների պահանջների կատարումը։
1.2. Առկա խնդրի առաջարկվող լուծումը

Հաշվի առնելով վերոնշյալը՝ առաջարկվում է ՔԿԱԳ մարմինների հետ ծննդյան ակտերի և ծնողական իրավունքներից զրկելու (վերականգնելու) վերաբերյալ տեղեկատվության փոխանակությունն ու ստացված տեղեկատվության կիրառությունն ապահովող ենթահամակարգ (ծրագրային ապահովություն) մշակելու, պետական կենսաթոշակային համակարգի տվյալների շտեմարանը («Էլեկտրոնային կենսաթոշակ» տեղեկատվական համակարգը) լրամշակելու աշխատանքները ֆինանսավորել ՀՀ պետական բյուջեի միջոցների հաշվին։
2. Կարգավորման առարկան

Ներկայացվող նախագծով առաջարկվում է ՀՀ պետական բյուջեից հատկացնել համապատասխան միջոցներ (հաշվարկ-հիմնավորումները կցվում են)։

3. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի բոլոր զինվորական կենսաթոշակների նշանակման (վերահաշվարկման) և վճարման ցուցակների ձևավորման գործընթացը «Էլեկտրոնային կենսաթոշակ» տեղեկատվական համակարգի միջոցով իրականացնելը, որը հնարավորություն կտա՝
· բարելավել կենսաթոշակ և պարգևավճար ստացող անձանց հաշվառման գործընթացի արդյունավետությունը՝ ապահովելով նրանց նույնականացումը բնակչության պետական ռեգիստրի տվյալների հիման վրա, 

· բարելավել ՀՀ պետական բյուջեի ծախսերի հասցեականությունն ու ֆինանսական միջոցների կառավարելիությունը,

· բարելավել կենսաթոշակառուներին մատուցվող ծառայությունների որակը,

· նվազեցնել կոռուպցիոն ռիսկերը՝ նվազագույնի հասցնելով միտումնավոր և պատահական սխալների հավանականությունը և բացառելով ոչ իրավաչափ կենսաթոշակ ստանալու հնարավորությունը:

Արդյունքում, կբարձրանա նաև ՀՀ պետական բյուջեից ֆինանսավորվող ծրագրերի հասցեականությունը՝ ապահովելով կենսաթոշակային ապահովությանը ուղղված միջոցների խնայողություններ։
Միաժամանակ, կընդլայնվի շահառուներին առցանց եղանակով մատուցվող ծառայությունների շրջանակը, էապես կբարելավվի շահառուներին մատուցվող ծառայությունների որակը, ինչպես նաև շահառուի և պետական պաշտոնյայի միջև անմիջական շփումների բացառման արդյունքում կնվազեն նաև կոռուպցիոն ռիսկերը։

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՔԿԱԳ մարմինների հետ ծննդյան ակտերի և ծնողական իրավունքներից զրկելու (վերականգնելու) վերաբերյալ տեղեկատվության փոխանակությունն ու ստացված տեղեկատվության կիրառությունն ապահովող ենթահամակարգ (ծրագրային ապահովություն) մշակելու, «Էլեկտրոնային կենսաթոշակ» տեղեկատվական համակարգում անհրաժեշտ փոփոխություններ կատարելու և համապատասխան ծրագրային ապահովություն մշակելու աշխատանքները նախատեսվում է ֆինանսավորել ՀՀ աշխատանքի և սոցիալական հարցերի նախարարության սոցիալական ապահովության պետական ծառայությանը ՀՀ պետական բյուջեով հատկացված միջոցների շրջանակներում՝ իրականացվող ծրագրերի գծով ապահովված խնայողությունների հաշվին։

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

Հաշվարկ հիմնավորում
ՔԿԱԳ մարմինների հետ ծննդյան ակտերի և ծնողական իրավունքներից զրկելու (վերականգնելու) վերաբերյալ տեղեկատվության փոխանակությունն ու ստացված տեղեկատվության կիրառությունն ապահովող ենթահամակարգ (ծրագրային ապահովություն) մշակելու, պետական կենսաթոշակային համակարգի տվյալների շտեմարանը («Էլեկտրոնային կենսաթոշակ» տեղեկատվական համակարգը) լրամշակելու (կատարելագործելու) աշխատանքների

հազ. դրամ
	
	Ն​կա​րագ​րու​թյուն
	Քա​նակ
	Ար​ժեք
	Ըն​դա​մե​նը

	1.
	Ի​րա​կան ժա​մա​նա​կում ՔԿԱԳ և Ծառայության էլեկտ​րո​նային հա​մա​կար​գե​րի մի​ջև տվյալ​նե​րի էլեկտ​րո​նային ե​ղա​նա​կով փո​խա​նակ​ման բաղադ​րի​չի ծրագ​րա​վոր​ման աշ​խա​տանք​ներ
	1
	1,800.0
	1,800.0

	2.
	Ք​ԿԱԳ հա​մա​կար​գում Ծառայությունից ստացված հար​ցում​նե​րի ներ​քին է​լեկտ​րո​նային ըն​թա​ցա​կար​գե​րի մշա​կում, ո​րը նե​րա​ռում է ակտային գրան​ցում​նե​րի թվայ​նաց​ման հարցումնե​րի շր​ջա​նա​ռում է​լեկտ​րո​նային համակար​գում, ակ​տե​րի թվայ​նաց​ման ընթացակար​գի մշա​կում և հար​ցում​նե​րի պատասխան​նե​րի պատ​րաստ​ման բա​ղադ​րի​չի ծրագ​րա​վո​րում: 
	1
	1,800.0
	1,800.0

	3.
	Առցանց դիմումով ներկայացված տվյալների հիման վրա ՔԿԱԳ հա​մա​կար​գին կատարվող էլեկտ​րո​նային հար​ցում​նե​րի ձևա​վոր​ման և ուղարկման ընթացակարգերի ծրագ​րա​վո​րում:
	1
	3,500.0
	3,500.0

	4.
	«Էլեկտրոնային կենսաթոշակ» տեղեկատվական համակարգ մուտքագրված տվյալների հիման վրա ՔԿԱԳ հա​մա​կար​գին կատարվող էլեկտրոնային հար​ցում​նե​րի ձևա​վոր​ման և ուղարկման ըն​թա​ցա​կար​գերի ծրագ​րա​վո​րում: 
	1
	3,500.0
	3,500.0

	5.
	ՔԿԱԳ համակարգից ստացված տվյալները «Էլեկտրոնային կենսաթոշակ» տեղեկատվական համակարգ ներառելու, ներառված տվյալների հիման վրա որոշումներ կայացնելու (երեխայի ծննդյան միանվագ և մինչև 2 տարեկան երեխայի խնամքի նպաստներ նշանակելու կամ նշանակումը մերժելու) ընթացակարգերի ծրագրա​վո​րում:
	1
	4,000.0
	4,000.0

	Ըն​դա​մե​նը (առանց ԱԱՀ-ի)
	14,600.0

	ԱԱՀ (20%)
	2,920.0

	Ըն​դա​մե​նը (ներառյալ ԱԱՀ-ն)
	17,520.0


Հաշվարկ հիմնավորում
Համապատասխան մարմինների համակարգերի զինծառայողներին (նրանց հավասարեցված անձանց) և նրանց ընտանիքների անդամներին կենսաթոշակ և պարգևավճար նշանակելու (վերահաշվարկելու) և վճարումն ապահովելու գործառույթի իրականացումն ապահովելու նպատակով «Էլեկտրոնային կենսաթոշակ» տեղեկատվական համակարգը լրամշակելու (կատարելագործելու) աշխատանքների

հազ. դրամ
	
	Ն​կա​րագ​րու​թյուն
	Քա​նակ
	Ար​ժեք
	Ըն​դա​մե​նը

	1.
	Զինվորական կենսաթոշակի իրավունքը որոշելու (ներառյալ՝ զինվորական կենսաթոշակի իրավունքը որոշելու համար հիմք հանդիսացող տեղեկատվությունը մուտքագրելու ընթացակարգերի) ծրագ​րա​վո​րում
	1
	2,700.0
	2,700.0

	2.
	Զինվորական ծառայության ստաժի հաշվարկումն (այդ թվում՝ օրենքով սահմանված ժամանակահատվածները արտոնյալ պայմաններով հաշվարկելու) ապահովող բաղադրիչի ծրագ​րա​վո​րում
	1
	2,700.0
	2,700.0

	3.


	Զինվորական կենսաթոշակի չափի հաշվարկումը (վերահաշվարկումը) ապահովող բաղադրիչի (ներառյալ՝ զինվորական կենսաթոշակի չափը հաշվարկելու համար հիմք հանդիսացող տեղեկատվության մուտքագրման ընթացակարգերի) ծրագրավորում
	1
	2,800.0
	2,800.0

	4.
	Զինվորական կենսաթոշակ ստանալու իրավունքը դադարեցնելու և վերականգնելու ընթացակարգերի ծրագրավորում (հաշվի առնելով ՀՀ օրենքով սահմանված առանձնահատկությունները)
	1
	1,600.0
	1,600.0

	Ըն​դա​մե​նը (առանց ԱԱՀ-ի)
	9,800.0

	ԱԱՀ (20%)
	1,960.0

	Ըն​դա​մե​նը (ներառյալ ԱԱՀ-ն)
	11,760.0

